
 

   



 

 
 
 
 
 
 
 
 
 
 
 

 
 
 
 
 
 
 
 
 
 



 

 



 

 پێشەكی
 

ەم (ماچ) بۆ ماوەی چەند ڕۆژێك دەبوو، كە ئەم هەگبەی
و سەرقاڵیم دەرفەتیان  بە كۆڵەوە بوو، هەر كە مژووڵی

دەدام، هەگبەم دەكردەوە بۆ ئەوەی لە میانی دەستەبەر 
اودارو بەچێژ لێوی وشان زێتر لە كردنی ماچێكی ئ

 .و زاری پەیڤان بۆ مژین لەبارتر بكەم تیفتیفە بدەم
و ئاوێتە بوونی  یەكانگیر بوون  ، هەر بە تەنێ(ماچ)

و لە  لێوەكان نییە لە وەرزی چێژێكی فیزیكیدا
 ڕوودا، بەڵكو خاڵی كردنەوەی بارگەكانی سەرزەمینی

و تاریكیشە لە  مەیلی  و، كوشتنی ئەهریمەنەكانی بێ ڕۆح
 . و لە تاخەكانی خەتادا چاخەكانی خاچ

هەرچەندە لێرەدا، لەم نامیلكەیەدا، گرۆڤەی ئەم پەیڤە 
و ناوەرۆكی ئەم  بەسەر تەواوی دەق( ماچ) شیرینەی

، لێ لە دوو توێی  بروسكە شیعرییانەدا ناچەسپێ
و  زۆربەیاندا ناڵەی زامی تێنەگەیشتن لە تێگەو گرۆڤ

یار، ماچی سروشت، ماچی  ماچی: )بەرگرۆڤی ماچ
تەوەر ..... ( نیشتمان، ماچی عیشق، ماچی ئاڤێستاو

كە شاعیر گەرەكیەتی تیایدا بڵێسەی . بەست دەبێ
و، سەمایەكی  و، فێنكاتی بۆ قرچان گەرمی بۆ زمستان

و،  و پارەكانی گەڵاڕێزانی تەمەن دڵكارانە بۆ پەلك



 

 و ژینگەیەكی كەسكتر بۆ مەرامەكانی حەزو مەیل
 . عیشقی مەملەكەتێكی سووتماك، بگێڕێتەوە

و  كاوەی فاتیحی، لەم نامیلكە شیعرییەدا، خۆی بە سەبك
و شێوازێكی دیاریكراوی دەربڕینی ناخی خۆی  شەقڵا

 و، بە نەبەستۆتەوە، بەمەش كارێكی باشی كردووە
و  و نەستەكانیشی، لە سات و هەست ڕەهاكردنی خامە

و  و چەقبەستن بدانترووكەی هەڵچووندا، خۆی لە قاڵ
و شەقڵبەستن دوور خستۆتەوەو،  دەقبەستن تەشقبەستن

ڕووبەری هەڵسووڕانێكی نەخشینی لە بوارە جیاوازەكانی 
 .  دەقەكاندا فەراهەم كردووە

كە دەست بە   لە میانی ئەم چەند پەیڤانەشمدا، نامەوێ
و ڕامانی خوێنەرانی ئازیزدا بگرم،  و ڕوانیین سەر چێژ

كە دڵنیام ئەوانیش دەكارن لەم چاخی خاچەو  لەبەر ئەوەی
لەم وەرزی هەڵوەرینی ماچەو لەم تاخی خەتایەدا، 

و  سەمایەكی شۆختر لەگەڵا ناڵەو ئازارو حەزو مەیل
 .ویستی ئەم هەگبەی ماچەدا بكەن

ی (كاوە فاتیحی) و بەردەوامیش بۆ هیوای سەركەوتن
 .هاوڕێی ئازیزم دەخوازم

 چاو

 
 بە غەمزەی چاوی فەتانت، گرفتارم بەداوی تۆ

 بەچاوی تۆ ،وەكو سۆفی نەزەر ناكەم، لەغەیری تۆ
 هەتا ماوم لە عیشقدا عیبادەت كەم لە بەرچاوت

 كە چاوی تۆ لە من دیار بێ، ڕەوان بێژم لە ناوی تۆ
 منی عاشق و سەرگەشتە پەناگەم چاوەكەی تۆیە

 .وربم لە چاوانت، دەبێ بمرم لە تاوی تۆكە من دو
 
 

 
 
 
 
 
 
 
 
 



 

 
 

 سێبەر
 

 چیم لێدەكەی؟
 هێندە هۆگری تۆ بوومە

 بۆ كوێم دەبەی
 بەم چارەنووسە زۆر شوومە

 سێبەرێكم بەدواتەوە
 بۆ كوێ بڕۆی لە دوات دەخشێم

 ئەو ساتانەی كە خۆر هەڵدێ
 .وەكو سایە بەدوات دەكشێم

 
 
 

 
 
 
 
 
 



 

 
 

 زوڵم
 

 چ زوڵمە، لێم دەكا یارم
 ازیم بە نیو ماچێكەمن ڕ

 خودا هەڵكەی شنەی بایێ
 ڕووی زوڵفی لەسەر لاچێ كە

  دەریخا ڕومەتی ئاڵی
 ڕاچێ یەك یەك لە دڵ موژەی

 كە بایكۆتم دەكەی جار جار
 پاشەكەوتت وەلا ناچێ

 ئەگەر ڕۆژێ تەمەن مابێ
 .دەبێ بیستێنم لێت ماچێ

 
 
 
 
 
 
 



 

 
 

 زوڵف
 

 بێ چییە ئەو زوڵفە تاتارە وەرەو خوێنم حەڵالت
 بەقوربانی جەماڵت بێ, سەرو ماڵم نییە قوربان

 ئەمن هاتوومە بەردەرگات دڵی خۆم خستە پێناوت
 دڵیشم تاكە ماڵت بێ, وەرە لوتفت هەبێ جارێ

 لە تۆی ئازا دەكەم گەردن دەبا نەمرم بەتەنیایی
 ئەگەر ڕۆژێ نەشمتوانی دڵم با لای خەیاڵت بێ

 ەبەرچاوبێكە بەد مەستی دەكەم جارجار هەتاكو تۆم ل
 كە دوور بی لێم ئەمن چی بكەم دەبا حاڵم بەحاڵت بێ

 
 
 
 
 
 

 
 

 



 

 
 

 پایز
 

 هەموو 
 عومرت بەبا بردم 

 هەڵوەری گەڵای تەمەنم
 خۆت غوربەتت 

 بەمن ناساند
 وا تاكو تەنیا و ڕەبەنم

  وەك ڕەشەبای
 پایزان بووی

 ڕووتت كردم بەم پایزە
  هەرچی گەڵای
 جوانیم هەبوو

 بردت كوا ئەمە جایزە
 ن دڵت دێچۆ

 ئا بەم سەرمایە
 ناوەختە

  خانە خوێم بێ
 سەرماو سۆڵەو



 

 بەفرو شەختە
 بۆ دەتەوێ

 گەڵاكانم بوەرێنی
 بۆ دەتەوێ

 ڕیسوایی نهێنیەكان بدركێنی بە
 
 
 
 
 
 
 
 
 
 
 
 
 

 
 
 



 

 
 

 مانگی چواردە
 

 ڕادەبری بەلامدا بێستە تاوێ كە
 سەری زوڵفت وەلادە شەرمی ناوێ

 ببینەوەرە و حاڵی دڵـــــــــی زارم 
 دڵم بۆ تۆ، ئەتۆش هەڵ بێنە چاوێ

 ئەوەندە خۆت مەدە بەر ڕۆژ دەسووتێ
 دوو لێو و كوڵمی ئاڵی تۆ بە تاوێ

 كە جارێكی بە دڵ بتـــــــگرمە باوەش
 دەبا بمرم، لە دنیا هیـــــــــچم ناوێ

 ئەوەندەم چەشت مەراقی دەردی دووری
 ڕێتە لێرە تاوێ سەرم قوربانـــــــی

 
 
 
 
 

 
 



 

 
 

 ك هەڵێنەسەرێ
 

 سەرێك هەڵێنە
 با خەم وەلاچێ 

 ی دووریەكەت تاسە
 دەشكێ بە ماچێ
 هێندە تامەزرۆی

 دیداری تۆمە
 گەر جارێكی بێی

 لەدڵم دەر ناچێ
 پیرو پەككەوتەی

 كەنەفتی تۆمە
 ماچێكم دەیە

 خۆ چی تێ ناچێ
 
 

 
 
 



 

 
 بیرەوەری

 
 بۆنی زوڵف و هەناسەی تۆ

 دەمباتەوە سەردەمانی هەرزەكاریم
 ەی تەنیا تۆ بوویبۆو ساتان

 یادگاریم لە ئەندێشە و خەیاڵی پڕ لە
 یادگارییەكان وزە بەخشن كە زیندوومە

 هەزار خۆزگەم بۆ سەردەمی ئەوینداریم
 
 
 
 
 
 

 
 
 
 
 
 



 

 
 

 بێ نەوا
 

 سەیری حاڵی زاری منكە، ڕووت و قووت و بێ نەوام
 وەك گەدامە من هەمیشە،  بێ جل و بەرگ و كەوام

 ەبن پیرو جەوانئەو دڵەی تۆ ماڵی شاهە، سەف د
 ئاستم، بۆ من نەك خەڵكی عەوام هێندە بەخشندەی لە 
 ڕێمە گەر سەرێكم لێبدەی  من هەمیشە چاو لە

 .حافیزی تۆم، چاو لە دەستم، چاوەڕێی خێرو دوعام
 
 
 
 
 
 
 
 
 
 

 



 

 
 

 ناوی تۆ
 

 م دێتە بەرگوێ(تۆ) كە ناوی
 دەریای دڵم دەبێ شلوێ
 ڕادەچڵەكم لەگەڵ ناوت

 ەرپێسەر دەبێتە خاكی ب
 م دێتە بەرگوێ(تۆ) كە ناوی

 من میوانی دڵی تۆم و
 تۆش لە دڵم دا خانەخوێ

 دەبیستم من( تۆ) كە ناوی
 هەموو جەستەم دەبێ بەچاو

 (هەموو گیانم دەبێ بە گوێ)
 
 
 

 
 
 
 



 

 
 

 مەم و زین
 

 ی ئەم سەردەمە(مەم)تۆ دەزانی من هەمیشە، وەك 
 ە بۆیە وا پەژموردەمە(زین)دڵ لە داخـــــــی خاتوو 

  و زەمانەش، بۆسەیان بۆم نــــــایەوە( بەكرەشۆفار)
 ڕۆژی حیسابم ئەگەر هـــــات، پێی دەبێژم ئەو دەمە

 چوون زەمانەش بێ وەفا بوو، قەت نەبوو لاگیری من
 .دڵ گوشادم مانگی چواردەم ، ڕای بماڵی ئەو خەمە

 
 
 
 
 
 

 
 

 
 
 



 

 
 

 شیفای دەرد
 

 لە ئاو دەچێ دڵی نەرمی
 ەرمینیگای جوانی پڕ لە ش

 زەردەخەی، هەست بزوێنە
 .پڕ لە تینە هەستی گەرمی

 كە داخت نا بە دڵمەوە
 بەهیچ جۆرێ وەلا ناچێ

 شیفای دەردی دڵم هەر تۆی
 بە لوتفت پێم بدە ماچێ

 
 
 
 
 
 

 
 
 



 

 
 

 هۆگری عیشقت بووم
 

 هێندە، 
 هۆگری عیشقت بووم

 بەناخمدا چویتە خوارێ
 دەتۆش

  لوتف و كەرەمت  بێ
 ێسڵاوێ بكە تەنیا جار

 خەمم زۆرە
 خەمی تۆشم لە سەربارە

 بەدیداری تۆشاد بم كە 
 دەبا بمرم ئەم بەهارە 
 
 
 

 
 
 
 



 

 
 

 كۆچ
 

 وات دەزانی كە جێم بێڵی
 ناوی منت بیردەچێتەوە؟ 

 ڕۆیشتی  وات دەزانی كە
 لە خەیاڵتا دەرمبێنی

 گرێی بەختت دەكرێتەوە 
 نەتدەزانی وەكو كابووس
 لە خەونتام لە خەیاڵتام

 م لە داوێنت نابێتەوەوەك سێبەر 
 باش دەزانم بیرم دەكەی

 وەك خۆم ئاسا
  دنیام دەنێ جگە لە تۆ
 دڵم بەكەس ناكرێتەوە

 
 
 
 

 



 

 
 

 دووری
 

   ئەو فیراقەت پیری كردم كۆچەكەت بۆ كوێ دەچێ
 حافیزی تۆم، چاو لە دەستم ڕۆح و گیانم دەردەچێ
 قەد عەرعەرەی بێ مەیلەكە دڵ لە داخت داڕزی

 شتەرە دێت لە جەرگم رادەچێخەندەكەت وەك نە
 زۆر دەمێكە تیری ئەبرۆت لەت لەتی كردووە دڵم
 !!دەردی دووریت زۆر گرانە كوا لە دڵما دەر دەچێ

 
 
 
 
 
 
 
 

 
 

 



 

 
 

 دڵنەوایی
 

 دڵم بە تۆ دەكرێتەوە
  تۆش چاوەكانت دامەخە
 بەتۆ نەبێ بەهیچ كەسێ

 دڵنەوایم نادرێتەوە 
 دەرگای دڵتم بۆ بكەوە

 ێتەوەبا لە وێدا جێم ب
 بە ئارامی تێیدا بنووم

 با خەبەرم نەبێتەوە 
 
 
 
 
 
 
 

 
 



 

 
 

 سەفەر
 

 سەفەر دەكەم
 ڕەنگە دواجار نەتبینمەوە

 توێشووی سەفەر
 خەمێكی قورس و گرانە

 گرێدراوە بە ژینمەوە
 تۆش بمبەخشە

 ڕۆژانێك پەستم كردووی كە
 دە تۆش مەڵێ

 ؟...ڕابردووی نەمناسیوی و تۆ 
 
 
 
 

 
 

 
 



 

 
 

 چاوانت
 

  تم لێ دادەخەیكەچاوان
 شادی بارگەی خۆی تێك دەنێ

 لەشكری خەم بۆ سەر دڵم هەنگاو دەنێ
 گوڵەندامم لە گوڵشەندا

 ڕادەنێ دێت و دەڕوا خۆی
  هەرنیگایەك لەتۆ وە بێ

  دڵی شەیدام ڕادەچەنێ
  خەندە و قاقا لەخۆت جوانە

 بۆچی بمرم من بەتەنێ
 دڵیشم بەخشی بەتۆ كە 

 دەبڕۆ ئاگرێكی پێوە نێ
 
 
 
 
 

 



 

 
 

 شەنگال
 

 لەوەتەی هەن 
 شمشێر دەسوون

 گەردنی كورد دەپەڕێنن
 لەوەتەی هەن

 پەیام و پەیكی خوێناوی
 بە گوێچكەمان دەچرپێنن

 ئەم جارەیان
 ڕا( شەنگال)  لە

 فەتحێكی تریان كردووە
 جارێكی تر 

 پێ پەتییەكان 
 مێژووی خۆیان ڕەشكردەوە

 
 
 
 

 



 

 
 

 تەنیام
 

 خـــەم تەك و تەنیام لە ژوورێكا لە گەڵ
 دەكەم یادت، دەسووتێم هەر وەكو شــەم

 كە دوورم لێت و ناتبینم عـــــــــــــەزیزم
 چ مانێكە، بڵێم ئێستاكە من هــــــــــــــەم؟

 
 دەرم بێنە وەرە باخــــــــــــــــــەم وەلاچێ

 لەگەڵ تۆ بم نە با عـــــــــــــومرم بەباچێ
 یا بەرینەدڵم بۆ تۆ وەكــــــــــــــــو دەر

 ئەتۆش لوتفێ بفەرمــــــوو بێنە ماچێ
 
 
 
 
 
 
 

 



 

 
 

 خەیاڵ
 

 دەرگای دڵتم بۆ بكەوە
 دنیا پێنج و دوو ڕۆژێكە

 نەبا لە دووری تۆ بمرم
  دە وەرەوە

 نازدار حەیران
 تا لە چاوما هەڵتبگرم

 كە تۆم هەبێ
 پاڵت دابێ بەپاڵمەوە

  وەك باڵندە بە ئاسمانی
 خەیاڵ دەفڕم

 
 

 
 
 

 
 



 

 
 

 پێشمەرگە
 

 وەكو هەڵگورد چۆك دانادەم
 گەر بشكەوم هەڵدەستمەوە

 هێرش دەبەم هەدا نادەم
 بەرەو دوژمن دەوەستمەوە

 من پێشمەرگەم
 زۆر رۆژی سەختم تێپەڕاند

 زۆر دوژمنی دڕندەم دین
 زۆر كۆت و پێوەندم پچڕاند

 
 
 
 
 
 

 
 
 



 

 



 

 
 
 
 
 

 خەنی كردم بزەی لێوت
 وردە نیگای ژێر چار شێوت

 بەنازەوە مەڕوانە لێم
 هەر پێم خۆشە بێنم نێوت

 
*  *  * 

 
 دڵم تەنگە لە تاوت پارە پارە

 ڕەش دەپۆشێ تازیەبارە هەمیشە
 ئەگەر ڕۆژێ بیكەم ماچی دوو لێوت

 دەبا حاكم هەڵیدا بۆم سێدارە
 
 
 
 
 



 

 
 
 
 
 

 ئومێد، هەرچی هەبوو داڕما بەجارێ
 ڕووی كردە شارێ خەزانی پایزە

 بەری داری درەختم، هەڵوەریوە
 م ، دەبا بەردی لێ بارێسەبەبكار

 
*  *  * 

 
 خەزانی پایزە عومرم بە جارێ

 وەراندی هەرچی پێی دابووم بەهارێ
 ڕووت و قووت و بێ نەوامە سەیركە

 غەوارەم، ڕوو لە كوێ كەم نیمە چارێ
 
 
 
 
 



 

 
 

 
 
 

 یاد ناچی ئەبەد تا ڕۆژێ مابم لە
 ئەگەر بمرم لەژێرجەوری خەمابم

 مڕوحمێ بە حاڵ چلۆن دەكرێ نەكەی
 كە تۆ شا بی، دەبێ ئەمنیش گەدابم

 
*  *  * 

 
 هەزار هێندە دڵم لانەی خەمان بێ

 تیرت بۆ من كە دەرچووی ناو كەوان بێ
 دەپێكێ دڵ، نیشانەی سەر كەوانت

 ی زەمان بێ(سیامەند)ش ( كاوە)دەبا 
 
 
 
 
 



 

 
 

 
 

 
 

 عیشقت گەر نەسووتێم، كوا ڕەوایە؟ لە
 ێك لە لێوت وەك دەوایە(ماچ)هەموو 

 پێتخۆشە نەمرم تا بمێنم ئەگەر
 ، تو مەرگی من كە وایە؟(ماچ) ببەخشە

 
*  *  * 

 
 بە ماچێكت دەبێ ساڕێژی زامم
 بڕێژە شەكری لێوت بیخە جامم

 ڕایدەماڵی م بێ(بەڵا)هەزار دەردو 
 شیفای دەردن، لەسینەی سێوی كاڵی

 
 
 
 



 

 
 

 
 

 
 ئەو ڕۆژانەی كە تۆ ونی
 تارترین ڕۆژی تەمەنن
 دڵ لەشكری خەم دێنە سەر

 دێن و گۆڕم هەڵدەكەنن
 

*  *  * 
 

 وەكو باران
 دڵی تینووم ئاو بدەوە
 وەك تیشكی خۆر

 هەموو ڕۆژێكی دەركەوە
 چارەی دەردی گرانی من

 ە(ئەو)بابزانن كە هەر 
 
 
 



 

 
 
 

 
 بەم شەوە

 ئەنگوستە چاوە
 (دەستی هانا بۆ كێ بەرم)

 دەبێ كێ بێ
 دەروازەی سینەی واڵاكا

 ڕۆژ كەمەوە لەسەر سینەی
 رم ونەرمگە

 
*  *  * 

 
 خەم ڕەوێنە، چاوشەهێنە، دڵبەرە

 هێزی ئەژنۆ، لێو شیرینی شەككەرە
 هێندە تامەزۆری دیدارم، پێت بگەم
 مەرگی من بێ، چاوەڕێمە زوو وەرە

 
 
 



 

 
 
 
 
 

 ئەی خودا هاتومە دەرگات تاكو دەنگم پێت بگا
 من دەترسم كوردی مەزڵوم قەت بە ئاواتی نەگا

 ائیمە وەك كەو دەژینگەرچی خۆ خۆرو نەزانین د
 تا بە دادمان ڕابگا, ئەی دەبێ كەی بێ و خودایە

 
*  *  * 

 
 سووچێك نەما بۆت نەگەڕێم
 لە كوێی هەناسەی تەمەنم

 یەخەی پێگرتووم و پیری
 و بێ مەوتەنم ماڵ بە كۆڵ

 
 
 
 
 



 

 
 

 
 
 

 دە وەرەوە، تەنیا جارێك
 دەستت لە سەر دڵم دانێ
 گوێ لە ناڵەی دڵم بگرە

 ی، خوا دەیزانێبە كوڵ دەگر
 

*  *  * 
 

 یەخەی گرتووم بەرم نادا خەمێك هاتووە
 و هەراسانە، بەهیچ جۆرێ هەدا نادا دڵم تەنگ

 خودا كەی بێ، عیلاجم بكا حەكیمم
 و بوار نادا بە خوڕدێ هەر وەكو زێیە

 
 
 
 
 



 

 
 

 
 

 
 

 خودایە ئەو دڵەی من گۆمی خوێنە
 بڕا جەرگم، لە تاوت مل بەكوێنە

 جێم مەهێڵە و دادم، بگە فریاد
 وەرە جارێ، بە تەنیا سەر هەڵێنە

 
*  *  * 

 
 هەتا هەڵدەكشێ تەمەنم

 دڵم منداڵ دەبێتەوە
 گڕوگاڵم بۆ سینەتە

 دە لێگەڕێ ژیر بێتەوە
 
 
 
 



 

 
 

 
 

 
 

 دڵ بە شەوق و زەوقی تۆیە
 پێك لەسەر پێك لێ دەدا

 ئافەرین ئەی ساقی مەجلیس
 تەپڵی شادی لێ دەدا

 
*  *  * 

 
 یی تۆوەبە دیار چاوەڕوان

 تەمەنیشم دەتوێتەوە
 ترسم هەیە تا تۆ دەگەی
 ناوی خۆشم بیرچێتەوە

 
 
 
 



 

 
 
 
 
 

 ئاواشم كەی، وەك تیشكی خۆر
 سپێدەیەك دێمەوە لات
 لەگەڵ گزنگی دەم بەیان

 دەبمە شەونمی سەرگۆنات
 ڕوحم شیرینتری چون لە

 لێم نزیكی گشت كات و سات
 

*  *  * 
 

 لە تۆ وایە ئەمن وا دیارە شێتم
 ڕێتم ڕەفتارخاكی گوفتارو بەبە 

 هەموو عومرم خەزانە بێ دیدارت
 بۆ ویساڵت هەتا هەم چاوەڕێتم

 
 
 



 

 
 
 
 

 
 دەتكەم بەقیبلەی ئەوینم
 نوێژی عەشقت بۆ دەكەم

 تۆی پەرستگاو نوری چاوم
 ڕووت تێدەكەم لە هەر كوێ بی

 
*  *  * 

 
 هەموو خەون و خەیاڵم هەستی تۆنە

 ۆنەئەوا دەمرم، بە دەست ئەو زامە ك
 عەیامێكە، دڵم دەكوڵێ لە تاوت
 نەهاتی تا بپرسی حاڵی چۆنە؟

 
 
 

 
 



 

 
 

 بڕیارمدا خۆشم بوێی
 بۆ لەمەو دوا

 عاشقێكم، تكا و نزام
 بەرمە لای خوا

 تا بزانێ فەرهادێكی
 سەرشێت هەیە

 لەپێناوتدا چی دەكا
 

*  *  * 
 

 دائیم خەیاڵم دێ و دەچێ
 و هەرباڵ دەگرێ پەروانەیە

 داناسەكنێ بێ ئۆقرەیە،
 بۆ دیدارت دێت هەڵدەفڕێ

 چۆن نەتبیستووە دار كە پیربوو
 زووتر لە جاران گڕ دەگرێ

 
 
 



 

 
 

 
 

 و حاڵی دڵی بێزارم بپرسە وەرە
 لە ناڵەی دڵ، لە گریانم بترسە
 دڵی شەیدام، هەتیوە بێ پەنایە

 چەما پشتم لە ژێر ئەو بارە قورسە
 

*  *  * 
 

 هەر كەس بە ناهەق دڵم بشكێنێ
 ووی خۆی من بڕەنجێنێبە ئارەز

 كێی لە هەموو كەس، لا ئازیزترە
 سرووشت هەواڵی مەرگی بۆ بێنێ

 
 
 
 
 
 



 

 
 
 
 
 

 عەسەل دەتكێ لە دوو لێوی گوڵی خۆم
 لە سوێیانی دەسووتێم هەر وەكو مۆم

 ڕوخساری، ئەبەد تێر نابێ لێی دڵ لە
 بگە فریام خودا، خۆ عابیدی تۆم

 
*  *  * 

 
 سۆفی گۆشەی خەڵوەتی تۆم

 تی عیشق و بادەتممەس
 عیشقی تۆ قیبلەی وەفایە

 بۆیە بۆتە عادەتم
 
 
 
 
 



 

 
 
 
 

 
 دڵ تەنگە لە تاوانت، وەكو خونچەی دەمی تۆیە
 سووتانە كاری پەروانە، ڕوحم شام و شەمی تۆیە

 و شەیدایم ببینە زاری,  جارێكی وەرە سوێی دڵم
 خەمخۆرە، خەفەتبارە ئەویش كوشتەی خەمی تۆیە

 
*  *  * 

 
 ووە خونچەی دەمی ئەوشكۆفەی كرد

 خوناوی دەم بەیانە، بەرهەمی شەو
 سەرم سوڕما، لە جوانی گوڵ لە باخا
 بە دیداری خەنی بووم، من لەبەر ئەو

 
 
 
 
 



 

 
 

 
 
 

 دیسان ژیلەمۆی عیشقێكی كۆنم
 سەر لەنوێ تینی لێ هەستایەوە
 لاپەڕەی مێژووی ئەوینداریمان

 ایەوەوش درهلە ناو عاشقاندا دە
 

*  *  * 
 

 سارت دەبینم وەك چرایەڕوخ كە
 لە نیگادا، هەزار ڕازی تێدایە

 ڕۆژێكی لە ئەحواڵت نەپرسم كە
 وەكو مردووم هەناسەم لێوە نایە

 
 
 
 
 



 

 
 

 سەیركە دڵ دەسووتێ چەشنی قەقنەس
 لە تۆ وایە سووتانی من ڕەوایە
 چ شیرینە، كە بستێنم لە لێوت

 دوو ماچی تەڕ، لە بۆ دەردم دەوایە
 تگرمە باوەشب كە جارێكی بە دڵ

 تەمەن كۆتایی نایە ،م(خدر)وەكو
 

*  *  * 

 یەكڕیز نەبین
 هەموو ڕۆژێكمان ئەنفالە

 گشت ساتێكمان
 مەرگی هەڵەبجەو شەنگالە

 
 
 
 
 



 

 
 

 شار لە پێشوازی گوڵم دا
 باوەشی كردۆتەوە

 هێندە خۆشحاڵم بە بوونت
 ناوی خۆم بیرچۆتەوە

 ها دڵم كردۆتە فەڕش و
 بیخەرە ژێر پێتەوە

 
*  *  * 

 
 لە ژێر پەرچەم دیارە چاوی بازی

 منی كوشتوە سەیركە مەكرو نازی
 منی بێچارە وا كەوتوومە داوی

 و ڕازی نەبووم حاڵی لە حیلەو فێڵ
 لە ژێر سایەی برۆتدا ممەحكووم  كه

 و  بە ئەمرو حوكمی قازی بە سێدارە
 
 
 
 



 

 
 
 
 

 جەژنانە
 ئەو ڕۆژەی دێی

 دڵ دەنێرم بۆ پێشوازیت
 ۆتی بكەم؟چیت گەرەكە ب

 .گیان دەبەخشم ئەگەر ڕازیت
 

*  *  * 
 

 ئەوەندە بەرزە ئەو یارە
 تەماشا چەشنی قەندیلە
 نییە چارەم لە تاوانی

 و دینمی لەلا دیلە دڵ
 ڕەقە خوایە ئەوەندە دڵ

 منی كوشتوە بەیەك تیلە
 
 
 



 

 
 

 
 

 دەروێشێكم لە تەكیەی تۆ
 قیبلەكەم دوو چاوی تۆن

 زیكرو فیكرت بوونە پیشەم
 دەیڵێم ناوی تۆن هەرچی

 
*  *  * 

 
 نییە خۆشیم لە ژینا بۆیە پیرم
 نەبوو شادیم، ئەبەد نایەتە بیرم

 هەموو عومری جوانیم چوو بەفیرۆ
 وەكو زاهید لە سووچێك گۆشەگیرم
 دەسووتێم چەشنی پەروانە لە دەوری
 نییە باكی بە سووتان، چوون فەقیرم

 
 
 
 



 

 
 

 
 

 چۆن بتوانم لەبیرت كەم
 ر چێتەوەڕابردووی خۆم بی

 بەو خەیاڵەی تۆوە دەژیم
 ئەو ساتانەم بیردێتەوە

 دەڵێم خوایە بەخەونیش بێ
 بۆ جاریكیش بێ بێتەوە

 
*  *  * 

 
 عەیامێكە دڵی تەنگم دەناڵێ

 ڕوو بە خاڵێ كزو ماتم لە تاوی
 تەمەن بۆ تۆ دەسووتێ هەر وەكو مۆم

 ڕۆژم لێبوون بە ساڵێ, لە من ناڕوات
 
 
 
 



 

 
 

 
 

 دڵەی من ئەی لە قیبلەی ئەو
 ئاشنا  ریبم كوا غه

 ئەو نەبێ بۆچیمە ژینم
 من دەبا بمرم دەنا

 تاعەت و نوێژو عیبادەت
 من دەكەم بۆ چاوی تۆ

 ڕوحمێ بەدڵما تۆش بكە
 بۆیە هێناومە پەنا

 
*  *  * 

 
 بە دیدارت دەگەم ڕۆژێ ئەگەر بێی

 و ئەتۆش بێی یەك، ئەمن بێم دەگەینە
 دڵدا گەر بڵێی دێم نیەت، باشە لە 

 فەرامۆشی نەكەی واچاكە هەر بێی
 
 



 

 
 

 
 

 
 چ شیرینە، دوو لێوو كوڵمی ئاڵی

 و دێتە ماڵی خەیاڵم دەمفڕێنێ
 لە جوانیتدا نییە وێنەت بە دینم

 دەبەم كڕنۆش لەبەرجوانی جەماڵی
 

*  *  * 
 

 لێوت بنێ بە لێومەوە
 و ڕوحم دەرچێ دەبا گیان

 خۆشم دەوێی بۆ هەمیشە
 یادت چێ نەكەی هەرگیز لە

 
 
 

 
 



 

 
 
 
 
 

 لە ناو عیشقی مەجازیدا، دەسووتێ دڵ لە تاوانی
 سووتانم چەشنی پەروانە، گڕی گرتووە بە پەنهانی
 دەمێكە دەردی بێ تۆیی، هەناسە ساردی كردوومە
 .ڕەشە بەختم، سیا چارەم، هەتا كەنگێ چاوەڕوانی

 
*  *  * 

 
 ناسكتری لە پەڕەی گوڵ
 شیرینتری لە هەناسەم

 ئەی ئاواتی چەندین ساڵە
 بە دیدارت دەشكێ تاسەم

 
 
 
 
 



 

 
 

 
 
 

 هەزار هێندە دەروونم پڕ ژوار بێ
 یاربێ دەبێ ساڕێژ، ئەگەر چاوم لە

 هەموو ڕۆژێ، لەگەڵ تۆدا وەكو شام
 ڕەقیبم، هەر نەیار بێ دەبا كوێربێ

 
*  *  * 

 
 نەهاتی چاوەڕێ بووم هێندە گریام

 سەیر بووچۆن نەمردم ،چۆن بوو هەرمام
 ەردی دووریگەلێكم چەشت لەتاوی د

 (لام)م چەماوە هەر وەكو (ئەلف) قەدی
 
 
 
 
 



 

 
 كە تۆم نەبی

 سەری خۆم بۆ كوێ هەڵگرم
 و بارم بۆ كوێ تێكنێم كۆچ

 كە باوەشی گەرمت نەبێ
 و جێم وەك شێتانم بێ لانە

 بۆ وەی بگەم بەدیدارت
 گیانیش دانێم دەبێ هەر بێم

 
*  *  * 

 
 منی بێ حاڵ و عەوداڵیش

 اییدەكێشم دەردی جود
 نەما هێزم، نەما هۆشم

 لەدەست ئازاری تەنیایی
 و بێ زەوقم و وشك كەساس

 ڕیسوایی لە نێو بازاڕی
 وەرە جارێ دەرم بێنە

 .لە قوڵایی( یوسف)وەك و
 
 



 

 
 

 
 هەر كاتێ دێی

 ڕوو لەكوێ كا خەم نازانێ
 شادی دڵم دادەپۆشێ
 گوڵی هیوام چرۆ دەكا

 هەركاتێ دێی
 ڕۆحم دەكەم بە فەرشی سوور

 ێشوازی ئازیزێكیبۆ پ
 .ڕێی دوور ماندووی

 
*  *  * 

 
 وەكو قومری، لە غەیری ناڵە نیمە
 دڵم تەنگە لە تاوت، خوا عەلیمە
 كە جارێكی لە ئەحواڵم بپرسی

 .شیفایە بۆم، لە زارت دوو كەلیمە
 
 
 



 

 
 

 
 شەوی ئەنگوستە چاوەو ڕێگە سەختە
 نیگات گەر بێ، ڕوناكە و ڕێگە تەختە

 ینی پاردڵم گەرمە بە چەشنی هاو
 .دڵی تۆش چەشنی زستان، بۆتە شەختە

 
*  *  * 

 
 ماوەیەكە گرینۆك بووم

 ترسم هەیە لە عاشق بوون
 هەر فرمێسكە و چیرۆكێكە

 یاخی بوون ئەوانیشم لێ
 قوڵپی گریان وەك هەمیشە
 بەردەوامە لە هاتوو چوون

 پێم دەبەخشن سووكنایی دڵ
 .ڕوون خەم ڕەوێنن فرمێسكی

 
 

 



 

 
 
 

 لە تاوی ڕەش بوومە چارە
 كۆچی سووری دولبەرم
 ئاوەدانیم بۆتە زیندان

 و دەرم ئاشقی دەشت
 هەر بە هەویای نازەنینم
 بێت تیماركا كەسەرم

 ئەو تەبیبی زامی سەختە
 .بچم و هانای بۆ بەرم

 
*  *  * 

 
 دڵم تەنگە و بە ئازارە لە تاوت

 دەگێڕێ شین لە كەم لوتفی بە چاوت
 بزانە دەردی بێ تۆیی چ سەختە

 و مردووم لە تاوانت بە ناوتوەك
 
 
 



 

 
 
 
 

 
 (نەهاتی)و  ڕێمە، دەڵێن دێیت چاو لە

 (نەهاتی) لەمن ڕوویدا، جەفاو دەردی
 ، من دەچووم زوو(هاتی) بایتا نە( هات)ب

 ؟(نەهاتی)دە زوو هاتبای، لەبەرچی بوو 
 

*  *  * 
 

 هێندە ناسك بووە دڵم
 بە هەناسەش هەڵدەوەرێ
 بە خۆم نییە بیرت دەكەم

 .دەورت دەگەڕێ لەڕۆحم 
 
 
 
 
 



 

 
 
 
 

 گەلێكی چەشتووە پێـم دەردی دووری
 بە دیدارت نەبێ نایەت سەبـــــــووری
 چیە سوودو ژیان و مـــــــــردنی من

 .من بمرم لە داخی كۆچی سوری كە 
 

*  *  * 
 

 ی زوڵفی تۆیە( داو) دڵ بە
 بۆیە وا پەژموردەیە

 گوێت لە ناڵەی ئەو دڵەم بێ
 یە( نە) شین دەگێڕێ وەك 

 
 
 
 
 
 



 

 
 
 

 شا پەری خەون و خەیاڵم
 ئەی پەپولەی دەوری شەم

 من دەسووتام چەشنی قەقنەس
 .كارو پیشەم بۆتە خەم

 
*  *  * 

 
 ئەگەر هاتی

 ئاوێ بكە بە هەناوی گڕ گرتووما
 مەیلی زستانت وەلا نێ

 ڕووما  دەست مەنێ هەرگیز بە
 سەدجار دەڵێم

 خۆزگە منیش شانەیەك بام
 .تدا بوومالەناو زوڵفان
 
 
 
 



 

 
 
 

 
 

 كەسێ نەیدیوە حاڵی من، بپرسێ بۆ پەرێشانی
 و منی جێهێشت، نەخۆش كەوتم لە تاوانی ڕۆیشت كە

 لە من وابوو بۆ ساتێكیش، ئەبەد ناكا خەیاڵێكیش
 و سەری هەڵهانی كە هەڵهات، مانگی چواردەی من هەڵات

 
*  *  * 

 
 كەزی و بسكی سپیت شاهیدی تۆنە

 دیارە كە چۆنەو عەهدیش لە من  وەفا
 هەتا ماوم، قەرزدارم لە عەهدت

 دڵ و ڕۆحم، وەرە پێشكەش بە تۆنە
 
 
 
 
 



 

 
 
 

 
 

 مانگی چواردەی من سەریدا،
 هاتە دەرێ لەو تەمە

 لەتاوی،( وەلی) بوومەتە
 .ە(شەم)ئەویش بۆ من وەك 

 
*  *  * 

 
 دڵم تەنگ و خەفەتباری دیدارە

 سەرێك بێنە، سەیركە ئەم هەوارە
 ڵوەر جێدەهێڵمبە دیدارت خەزە

 گوڵانن، خاكەلێوەن، ئەم بەهارە
 
 
 
 
 



 

 
 

 
 
 

 چ ڕۆژێكی شوومە، ئەمڕۆ لە ژینم
 ئەمن مردبام، نەوەك مەرگت ببینم

 ڕووخا قەڵای هیواو ئومێدم تازە
 لە تاوانت هەمیشە دڵ خەمینم

 
*  *  * 

 
 خرینگەی بازنەكەی نایە
 ڕاچڵەكێنێ دڵی تەنگم

 بەدیداری تۆ سەرمەستم
 .شۆخ و شەنگم مانگی چواردەی
 
 
 
 
 



 

 
 

 
 
 

 دەمێكە كەڵكەڵەی عیشقت لە دڵما
 زەمستانم بڵێسەی دێ لە گەرما

 سەیركە مانگی چواردە، هاتە سەركەل
 ڕەواندی خەم، ڕوواندی گوڵ لە دڵما

 
*  *  * 

 
 دڵم تەنگە و بە ئازارە لە تاوت

 دەگێڕێ شین لە كەم لوتفی بە چاوت
 بزانە دەردی بێ تۆیی چ سەختە

 لەتاوت شۆڕە لاوت دەبا بمرێ
 
 
 
 
 



 

 
 

 
 

 نیوەی تەمەنم بۆ تۆ بوو
 هێندەم كێشا چاوەڕوانی
 بەدیار دیداری تۆوە چووم
 تەمەن ڕۆیی هەر نەمزانی

 سەرت لێداوم ئێستاش كه 
 هەر خانەخوێی نەك میوانی

. 
*  *  * 

 
 من و ساقی و جامی بادە هاودەمین
 دادەنیشین ، دڵ بە ژان و پڕ خەمین

 ە مەستی پێت بگەمهەر دەنۆشم تا ب
 .چون هەمیشە، لێو بەبارو ماتەمین

 
 
 
 



 

 
 

 
 

 بوومە دەروێشی تەریقەت
 خانەقایە بۆتە جێم

 زیكرو فیكرم بوونە خولیات
 تا نەمردوم بێیە سوێم
 وا لەگەڵتا ئاشنا بووم
 من لە دڵتا خانەخوێم

 
*  *  * 

 
 خەوی بەلادا دێ( چاو) نە

 یش دیارە( دڵ) نە میوانی
 و كۆڵان چەوەرە سەیری كوو

 گەلێ بێ نازە ئەم شارە
 
 
 
 



 

 
 
 

 
 

 سەبری ئەیوبم نیشاندا، ئاخیری دەركەوتەوە
 ئاو لە چاوانم وشك بوو، هاتەوە بەم ڕەوتەوە

 نەمدەزانی چۆن بژیم, هێندە چاوەڕوانی تۆبووم
 ڕوناكی شەوی من، وا لە تەم دەركەوتەوە مانگی

 
*  *  * 

 
 یەك زەردە  دڵی بردم بە
 ی(اوانت)  پەرێشانم لە

 یارم بە هەق عاشق كوژە
 .وەها دیارە لە چاوانی

 
 
 
 
 



 

 
 
 

 
 

 بڕستی لێ بڕیم دەردو جەفاكەت
 تەمەن ڕۆیی ئەمن نەمدی وەفاكەت
 دڵم پێخوستی جێژوانی ئەوین بوو
 فیغانم كرد لەبەر مەرگی براكەت

 یارم ڕەق و بێ دینە ئەوەندە دڵ
 .دەكا نازان لەبەر جوانی و نەزاكەت

 
*  *  * 

 
 دەبێ تاكەی لە دووریتمن 

 هەڵبڕێژم ئەشكی سوور
 ئاو لە چاوانم بەخوڕ دێ
 چیتر هەڵناكەم لە دوور

 
 
 



 

 
 
 
 

 
 و پەشێو كە تۆ ونی، خەیاڵیشم پەرت

 و بێ زەوق، بزەم نایاتە سەرلێو وشك
 لەژێر حوكمی دوو ئەبرۆتدا ببینە
 .تەمەن تواوە وەكو بوركانی سەركێو

 
*  *  * 

 
 رام ناگرێچەند دڵم تەنگە، هیچ ئا

 و هەڵدەفڕێ خەیاڵم بۆ لات دێت
 لە دەوری باڵات وەك شەم دەسووتێ

 .بێ قەرارە دڵ، وەختە گڕ دەگرێ
 
 
 
 
 



 

 
 
 
 

 تافی لاوی من بەسەرچوو
 ئەی عەجەب بێ چارە خۆم

 و سەحران مەسكەنی من دەشت
 ماڵ بەكۆڵ و ڕەنجەڕۆم

 و شینە كاری من گریان
 .سێ جەمە هەر خەم دەخۆم

 
*  *  * 

 
 ەتەی هەملەو

 تۆ هەنسك و هەناسەمی
 لەناو نەخشەی بێ وڵاتیی

 .تۆ نیشان و پێناسەمی
 
 
 
 



 

 
 
 

 
 

 لەم تەمەنە بەهەدەرەم
 دەبێ چی لێ بچنمەوە

 ڕۆژانی زووت یادەوەری
 بەم عیشقەوە دەم بەستنەوە

 
*  *  * 

 
 لە حەپسی ئینـــفرادە دڵ، پەشێــوە

 لە تەممووزدا، لە من باری كــــــڕێوە
 ت لە من حوكمێكی سەختەنەپرسین

 .بپرسە لێــم، دەنا دەمــرم لە جێوە
 
 
 
 
 



 

 
 

 
 

 دڵی پەروانە بێ ئارام و قەرارە
 ڕوخسارم پەرێشانیم دیارە لە

 كە گوێ بگری لە ناڵەی ئەودڵەی من
 دەزانی چەندە چۆڵە ئەم هەوارە

 
*  *  * 

 
 و ناوەكەت ڕۆیی، هەردەمێنێ، وێنەكەت گەرچی

 و جوانی چاوەكەت ، عیشقچۆنی دەركەم وا لەدڵما
 و نەزانیم،  بۆم بەیانكرد دەردی دڵ من بەدڵ سافی

 .كەت( كاوە) چۆن دڵت هات؟ تیری ئەبرۆت، پێی بكوژی
 
 
 
 
 
 



 

 
 

 
 
 

 سەرم سەوداسەری عیشقێكی پاكە
 ڕێت دەمرم، ئەتۆ پێ بزانی چاكە لە

 دە وازبێنە، لە مینگە و بۆڵە بۆڵت
 .ێكی وەرە و دەردم دەواكە(ماچ) بە

 
*  *  * 

 
 كە زانیم دەردەكەم سەختە

 دكتۆر دەبێ چیم بێ؟: گوتم
 دەردی تۆ هیجرانە: گوتی

 .شیفای تۆی لایە گەر ئەو بێ
 
 
 
 
 



 

 
 

 
 
 

 ڕووناك، هەڵهات لە من ڕووت وەكو ڕۆژی
 خودا شوكر، وەلاتـــنا دڵـــــڕەقی زووت

 لە من وابوو ئەبەد، ناگــــــــــەم بە ئاوات
 پێشووت لیكە دەمزانی بەجێدێ قەو

 
*  *  * 

 
 كە گوڵم دایە دەستی گوڵ
 گوڵ، شەرمەزاریی لێ چۆڕا
 لە ئاست گوڵی بەرامبەری

 .ئاڵای هەڵكرد، هەر زوو دۆڕا
 
 
 
 
 



 

 
 

 
 
 

 بە فرمێسكم بزانە چەند خەمینم
 دڵم دەكوڵێ لەدووری تۆ، بە دینم
 نییە باكم ئەگەر ڕۆژێ مەرگ بێ

 ڕوخسارت ببینم بە مەرجێكی كە
 

*  *  * 
 

 ڕووت هەڵنایە بۆچی، وا لە من گرتوویە تەم ژیڕۆ
 ڕۆیی لەم هەوارە، جێ هەوارم بۆتە خەم شادی

 تا هەبووی، شادییش هەبوو، عیشقیش هەبوو
 .تازیە بارم، گەر دەپرسی، دڵ پڕی دەردو ئەلەم

 
 
 
 
 



 

 
 

 
 

 شۆخ و شەنگم( خەزاڵی) ئەی
 كوا عیلاجم بمگەنێ

 سەیری زامی ئەو دڵەمكە
 (نێچڵك) مرد، بەتیری
 

*  *  * 
 

 ترسم هەیە، تادێیتەوە
 مەرگ بێت و یەخەم بگرێ

 دەكەواتە زوو وەرەوە
 .بابتبینم و دڵم نەمرێ

 
 
 
 
 
 



 

 
 
 
 

 گوشادت كرد دڵی تەنگم كە هاتی
 ڕەواندت خەم، نەجاتتدام لە ماتی
 هەناسە سوار، شپرزە خۆم لە تاوت

 (.نەهاتی)یەخەی بەردام  كە تۆ هاتی
 

*  *  * 
 

 (ی زۆر گرانەدەردی دوور)
 بۆیە دەڵێم، بێ تۆ دەمرم
 هەر ساتێكم بێ بوونی تۆ
 .مردنێكە، بەرگەی ناگرم

 
 
 
 
 
 



 

 
 
 
 

 ئەگەر ڕۆحم دەكێشی فەرموو بیبە
 جەفای زیاتر مەبەخشە پێم لە ژینا

 م خۆش بكەی پێم(ڕەقیب) چلۆن وایە
 .فریبی دام، دڵی ئەو پڕ لە قینا

 
*  *  * 

 
 ەكزەی جەرگ و هەناسەن ئەو گوڵان
 جێگەی وانە لە ناو گۆشەی دڵانە

 ڕووناكتان لە سایەی خوێندنە، ڕۆژی
 .و نەخویندن دوو بەڵانە نەزانین

 
 
 
 
 
 



 

 
 
 

 
 یارم تەماشای قامەتی

 انی(تاو) تەمەن تواوە لە
 ڕۆشن كرد شەوی تاریكی

 .كە هات و سەری هەڵهانی
 

*  *  * 
 

 داگیری كردووە خەیاڵم
 ئەو هەمیشە دێ و دەچێ

 سەر دڵ یەلەشكری هێنا
 قەستی كوشتنە پێدەچێ

 هەرچی تیر و نەشتەری بوو
 .دێن، لە جەرگم ڕادەچێ

 
 
 
 



 

 
 

 
 

 ماچێكم دەوێ ئازار بشكێنێ
 داخی سەر دڵم هەرەس پێبێنێ

 ماچێك لەو لێوە وەك شیفا وایە
 .هەزار دەرمان و دەرزی دەهێنێ

 
*  *  * 

 
 وشەو ڕستە و پەیڤی جوانم
 لە گوڵدانێك دەنەخشێنم

 اتی، یان من هاتمگەر تۆ ه
 .ڕێزم دادەنوێنم لەگەڵ گوڵدان، سەری

 
 
 
 
 
 



 

 
 
 
 

 بەدیار چاوەڕوانی تۆوە
 ڕۆژانی تەمەن دەژمێرم

 هەرچی وشەو شیعری جوانە
 .دەیكەم بە گوڵ، بۆت دەنێرم

 
*  *  * 

 
 پێنج خشتەكی)

 (هێمن موكریانی) لەسەر بەیتە شیعرێكی
 خودا بۆ كێ بەرم فریادو دادم

 ك، زۆر بێ مرادمڕونا ڕۆژی نییە
 م(واد) بەجێیهێشتم لە كێوان و لە

 یادم ڕۆیی قەت ناچی لە ئەگەرچی)
 (دەكەم یادت بەیادی تۆوە شادم

 
 
 



 

 
 
 
 

 
 ڕووت چۆنە ڕۆژی سەیركە

 لە من تارە كە هەڵنایە
 ڕوخسارت عەجەب دوورم لە

 .دەڵێ هەردێم و قەت نایە
 

*  *  * 
 

 بۆ وەی مەست بم
 پێك لەسەر پێك دەخۆمەوە

 لە دنیای مەستی و خەیاڵ تا
 .ڕاستگۆیی خۆم دەدۆزمەوە

 
 
 
 
 



 

 
 
 ژن
 

 ئەی مەزنترین مەخلوق
 (خوا) ئەی جوانترین كائینی

 ژینی بێ ژن پڕ لە ژوارە
 .هەم دین دێنێ و هەم دین دەبا

 
*  *  * 

 
 هەرچەند دەكەم، جوانێ نییە

 تا سەرنجم رابكێشێ
 هیچیان ناگەن بەو ئەوینەی

 ێشێو ئەوەی پ یەكەمجار
 هەرچەند جارێ دەیبینمەوە
 .دڵ ئاخی خۆی هەڵدەكێشێ

 
 
 
 



 

 
 
 

 پێنج خشتەكی لەسەر بەیتە شیعرێكی فاتیحی باوك
 

 پیرو پەككەوتەو كەنەفتم، عومرەكەم لێژ بۆتەوە
 دەردی دووریت پیری كردم، ناوی خۆم بیر چۆتەوە

 سەد شوكر لوتفی كەرەم كرد، ئەو دڵەم گەنج بۆتەوە
 لە تۆمە، هەقتە تانەم لێ بدەی هێند لە مێژە دوور)

 .(چاوەكەم، پێم وابوو بۆ من، مەیلەكەت سارد بۆتەوە
 

*  *  * 
 

 عاشق نابم بەچاوی كەس
 چونكە بەشم هەر سووتانە
 دڵم هەرگیز ئۆقرە ناگرێ

 .لە تاو ئازار هەراسانە
 
 
 
 



 

 
 
 
 

 پیرو پەككەوتەو كەنەفتم
 عومرەكەم لێژ بۆتەوە

 دەردی دووریت پیری كردم
 ۆم بیر چۆتەوەناوی خ

 سەد شوكر لوتفی كەرەم كرد
 .ئەو دڵەم گەنج بۆتەوە

 
*  *  * 

 
 ڕوح تۆ دەزانی ئازاری

 چەندە بە ژوارو بەسوێیە
 یادم هەچەند جارێ دێیتە

 زامێكی ترم خانەخوێیە
 
 
 
 



 

 
 

 
 

 
 دڵم مەشكێنە بۆ ماچێ

 بەمەرگی من, چاوی تۆ بە 
 .چی تێ ناچێ

 
*  *  * 

 
 هێندە هۆگری عیشقت بووم

 اوی خۆشم بیر چۆتەوەن
 مەستی بادەی نازەنێنم
 .مل بە تەوق و كۆتەوە

 
 
 
 
 
 



 

 
 

 
 
 

 من تینوێتیم بە تۆ دەشكێ
 چ ڕۆژگارێكی سپڵەیە
 لە بیابانێكی پڕ سەراب
 .لێو بۆ ماچت پڕ تاسەیە

 
*  *  * 

 
 داباریوە بەفری تەمەن

 كوێستانی سەری داپۆشیم
 ئەم ڕۆژگارە نەفرەتیەش
 .مزوخاوی زۆری پێ نۆشی

 
 
 
 
 



 

 
 

 
 

 باڵندەیەكی كۆچەریم
 (پەنا)بێ لانە و پەسار و 

 جیا لە دڵت هیچ شك نابەم
 (.دەنا)ئەویش نەبێ دەمرم 

 
*  *  * 

 
 ئەوەندە بێ فڕوفێڵ هاتە بەر چاو

 تمە ناو داو لە چاوانی غەرق بووم كەو
 سەرم سوڕما، لە سیحرو مەكرو نازی

 ڕۆژی سەدان پیاو وەكو قاتڵ دەكوژێ
 
 
 
 
 
 



 

 
 

 
 

 امەوێ دووربم لە باڵاتن
 هاتووم بڕنم باخی سێو

 شەكرە سێون باخی سینەت
 لێو ناسكن دەخورێن بە 

 
*  *  * 

 
 قەتماغەی كردووە برینی جەستەم
 نوزەیەكم دێ، بەڵام بە عاستەم

 و نامەت( لایك)بەدیداری تۆ، بە
 .و خەستەم دەیڕەوەێنیەوە، شەكەتی

 
 
 
 
 

 



 

 
 
 
 

 تیەقین زانیم، كە دەمكوژی بە ناز
 نەبووم حاڵی لە پەنهانی نیازت
 پەشێوە دڵ وەكو زوڵفی پەشێوت

 .و بە نێوت قەسەم دەخۆم بەجوانیت
 

*  *  * 
 

 (مۆم)ببینە چۆن تەمەن تواوە وەكو 
 بۆخۆم دەبێ بگریم، لەبەر تۆ و هەم لە 

 لە دەست ڕۆژگاری سپڵەو پێ نەزانا
 .نە بوو لانەم،  ژیاوم هەر وەكو دۆم

 
 
 
 
 
 



 

 
 
 

 
 

 خەیاڵی چاوی كاڵە تیسەرم مەس
 بەبێ بادە سەرم خۆش و خەیاڵە

 كە ونبێ چاوەكەت من بۆچی باشم
 دڵ و دینم لە سوێی چاوت بەتاڵە

 
*  *  * 

 
 بەتیری غەمزەكەت ئەمڕۆ بەتاڵان چوو سەرو ماڵم

 خەیاڵم بەدبەختیم، ئەوە هەرتۆی لە  و لە  بێ كەسی لە 
 دڵێكم بوو بەغارەت چوو، دەبێ كێ بێتە هاوارم
 دەرم بێنێ هەتا نەمرم كەوا كەوتووی سیا چاڵم

 
 
 
 
 



 

 
 

 
 

 
 مەستم لە عیشقت
 تا دێی خەم دەخۆم

 لە چاوەڕوانیت
 .شین بووم لە جێی خۆم

 
*  *  * 

 
 قاتییە سۆزت لە عیشقم،  زۆر كەنەفتم چاوەكەم

 چاوەكەم  خشه پێم ببهمن گەرەكمە، هەرچی پێتە
 ازەنینن, و باڵات دڵ دەلەرزێ گەر دەبینم، بە ژن

 .لوتفی تۆ بۆ من دەوایە، بۆم بنێرە چاوەكەم
 
 
 
 
 



 

 
 

 
 
 

 جگە لە تۆ كەس ناتوانێ بێتە هزرم
 خەون و خەیاڵم داگیركا

 هەرچی بیری بۆگەن هەبێ
 وەلام ناوە

 (ئاڤێستا)و ( زەردەشت) جیا لە)
 

*  *  * 
 

 ی تیری نازت، مەمكوژە(سێرە) مەگرە
 چی لە دڵ كەم، تۆی دەوێ دەی مەمكوژە

 و، خەندەكەت بەسمە دەنا چاوی كاڵ
 دەبیە قاتڵ، عیشقەكەی خۆت مەمكوژە

 
 
 
 



 

 
 

 
 

 
 هێندە مەچۆ بەر پەنجەرە
 با ئاهی عاشق نەتگرێ
 خەمی تۆ بوو پیری كردم

 و حەسرەت بتگرێ دەرد
 

*  *  * 
 

 ئەی شیرینتر لە هەناسەم
 ئەی ئەو شۆخەی بۆ دیدارت

 پڕ ئاوات و پڕ لە تا سەم
 برین وتۆ هەتوانی تۆ 

 تۆی ناونیشان وپێناسەم
 
 
 
 



 

 
 
 

 
 

 چلۆن ساڕێژ دەبێ زەخمم، تەمەن چوو
 لە دنیادا گوڵێكم بوو، ئەویش چوو
 كە دەمبینی وەها مەحزون و ماتم

 ڕێگەی نەجـــــاتم نییە هیوا، نییە
 

*  *  * 
 

 هەڵدەڕێژم ئەشكی سوورم خەم دەخۆم
 ۆم هەڵدەكێشم ئاخ و داخم هەر دەڕ

 لەسەر تۆ نازەنینچارەڕەش بوومە، 
 دەشت نەماوە، بۆی نەڕۆم, شاخ نەماوە

 
 
 
 
 



 

 
 

 
 

 
 هەزاران جار وتت دێم و نەهاتی

 كە هاتی، هەر نەهاتبای بۆ دەهاتی
 وە ژوارت خست برینی زۆر لە مێژم
 یەخەی گرتووم بەرم نادات نەهاتی

 
*  *  * 

 
 كوا پەتی سێدارەكەت   گەردنم بۆتۆ حەڵاڵە

 و بڕیارەكەت ، كوا وەفاچەند دەمێكە چاوەڕێتم
 و گرین وا دەكەم شین  من لەبەر بێ مەیلی تۆیە،

  مەیلی تۆ بۆ من دەوایە، جێ مەهێڵە شارەكەت 
 
 
 
 
 



 

 
 
 

 ئا لەم سەرماو ڕێبەندانە
 جیا لە سینەم
 كوێی تر هەیە

 كوورەی گەرمت بۆ دابخا
 جیا لە دڵم

 شوێنێك نییە
 ڕابخا وا بە فەرمی فەرشی سوورت بۆ

 
  *  ** 
 

 زۆر دەترسم تادێیتەوە
 تەمەن جوانیت بژاكێنێ

 و میهرەبانت دڵی گەرم
 لە غوربەتا ژەنگ هەڵێنێ

 
 
 
 



 

 
 

 
 

 دڵم مەكوژە بە تیلەی چاو لە خۆڕا
 دڵی تۆ بوو لەخۆڕا بوو كە گۆڕا

 ڕووخسارم ببینە حاڵی زارم لە
 لە برینانم چ خوێناوێك دەچۆڕا

 
*  *  * 

 
 علومە لامنازو غەمزەی نازەنینم دەمكوژێ مە

 و زووخاو وا دەزانێ من گەدام پێم دەنۆشێ دەرد
 قاتڵ بەجارێ ئەو دڵەم بۆ كوێ دەبەی  تۆ وەكو

 شیرین كەلام, سوچ وتاوانم بڵێ دەی؟ لەب شەكەر
 
 
 
 
 

 



 

 
 
 
 

 لە داخی دەردی بێ تۆیی
 دەبێ هانا بۆ كێ بەرم
 سەری كاسم بنێمە سەر

 و سینەی نەرم ڕان شلكەی
 

*  *  * 
 

 ە ئا لەم شارەدڵم تەنگ
 ئەگەرچی دەنگم ناتگاتێ

 و خەیاڵی من وەرە هزر
 یەك ساتێ گوڵم تەنیا بۆ
 
 
 
 
 
 



 

 
 
 

 دە دەست مەنێ بەڕوومەوە
 كە من بوومە خاكی بەرپێت
 ئای كە خۆشە بە من ئێژی
 ڕێگەم بەردە بڕۆ هەی شێت

 
*  *  * 

 
 یەخەی گرتووم چ شینێكە

 بەرم نادا چ شێواوم
 قمەگێڕن شین لە بۆ عاش
 لە بێ لوتفی تۆ فەوتاوم
 هەدا نادا دڵم لە سوێت

 ئەتۆش جارێكی وەرە سوێی
 بینایی چاوم كز بووە

 دڵم خۆشە دەڵێن تۆش دێی
 
 
 



 

 
 
 

 
 ئاخۆ كەی بێ

 لە مەنزڵێكی چۆڵ و هۆڵ
 لەبەر دەمتا ببم بە خاك ببم بە خۆڵ

 لەسەر شانمدا نەمێنێ
 بارگەی گرانم لە سەر كۆڵ

 
*  *  * 

 
 ە چاوت كردفەرمانت ب كە 

 تیر و نەشتەر بە كۆ هاتن
 سوێیانت سەرم سوڕما لە 
 شەڕهاتن دڵ و ئەقڵم بە 

 
 
 
 
 



 

 
 

 
 

 یەكجاری دڵت شێواندم وەك زوڵفت، پەرێشانە بە
 لە دیدارت وەڕەس نابم، لە لێوانت شەكر باری
 وەرە بێڵە و لە گەڵتابم،  وەكو سایە لە گەڵما بە

 ێو و هەناریدەستێ بگێڕم لە باختدا،  كە بگرم س
 

*  *  * 
 

 دەردی دڵم بۆ كێ باسكەم
 تا خەمی دڵ بڕەوێنێ

 هانا و دادم بۆ كێ بەرم
 !!هەواڵی ئەوم بۆ بێنێ

 
 
 
 
 
 



 

 
 

 لە سیاسەتدا سەدان جۆرین
 زۆرچڵكن و ڕەش و بۆرین

 بۆیە نابین بە دەوڵەت
 و خۆخۆرین چونكە كوردین

 دڵ تێر نابێ لە دیدارت
 پایزە وەرزی تەمەنم

 و ۆ نەبێ بێ ماڵگەر ت
 حاڵ و ڕەبەنم

 
*  *  * 

 
 دڵم ئەمڕۆ وەكو زوڵفت پەشێوە
 ئەگەر نایەی، دەبا بمرم لە جێوە

 ڕێگایە ئەزیزم و لە دەڵێن دێت
 نەما ئۆقرەم، دەڵێن وا دێت بەڕێوە

 
 
 

 



 

 
 
 

 و حەسرەت بە جارێ وە كۆ بوونە خەم
 ئەوە شەكرە و لە لێوی تۆ دەبارێ

 و ژان منیش هاوەڵ لەگەڵ دەرد و خەم
 قەرار وا بوو سەرێكی بێیە خوارێ

 
*  *  * 

 
 شەش دانگی خاڵی چەناگەت بەسە بۆم

 نامەوێ چیتر لە دنیا بۆت بسووتێم وەكو مۆم
 ڕەشت بەختی من ڕەش داگەڕاوە هەر وەكو خاڵی

 و هەژارم،  بێ نەوام، هەر خەم دەخۆم خانە وێران
 
 
 
 
 
 
 



 

 
 

 
 كە ئێواران زەردە دادێ

 ڕێتە ئەمن چاوم چاو لە
 ڕاگرتووە دڵم هەستی

 چاوەروانی دەنگی پێتە
 

*  *  * 
 

 ڕەنگە نەتگەمێ زۆر پەرۆشم بۆ دیدارت، بە خوای
 ێ(شەم)مە بۆ(وەلی)زۆر خەفەت بارو خەمینم وەك 

 یاری خۆیان دەستكەوت هەرچی عالەم بوون بەجارێ
 هەر كوردە ناگا بە مەقسەد، تا هەڵیكا پەرچەمێ

 
 
 
 
 
 
 



 

 
 
 

 
 م چەندە بەرزەلە بەژنت ڕادەمێن

 كە دەتبینم دڵم دێنێتە لەرزە
 وەكو دەروێش لە تەكیەت تۆبەكارم
 دیداری تۆ وەكو نوێژ بۆ من فەرزە

 
*  *  * 

 
 داباریوە بەفری تەمەن

 كوێستانی سەری داپۆشیم
 ئەم ڕۆژگارە نەفرەتیەش

 زووخاوی زۆری پێ نۆشیم
 
 
 
 
 
 



 

 
 

 
 ـــاخەواننا مەوێ دووربم لە باڵات دێم و دەبمە بــــــــ

 تێر دەكەم بۆنی دوو سێوت، دەبنە توێشووم بۆ شەوان
 ڕازی خۆم بۆ تۆ بەیانكەم هەڵبدەم قومێ شەراب

 لێو و سێوت وەك شەڕابن نامەوێ دەردو عـــــەزاب
 

*  *  * 
 

 تەمەن
 

 تەمەن دەڕوات
 وەكو جاران خۆشم دەوێی
 لە چاوانتا خۆشی ژیان

 بەدی دەكەم
 گۆشەی دڵمت داگیر كردووە
 جێم ناهێڵی تۆ هەر لەوێی

 
 

 



 

 
 

 
 پرسەی مەرگی خۆم دەگێڕم
 هێند بكێشم چاوەڕوانی

 تۆ فەرمووت دێم و نەهاتی
 هەر نەهاتی، سەرێكیشت هەڵنەهانی

 
*  *  * 

 
 نیگاكانت زۆر شت دەڵێن

 ڕازی دڵت مەشارەوە
 و نەستت هەڵڕێژە یا هەست

 یان ملم بكە بەدارەوە
 
 
 
 
 
 

 



 

 
 
 
 

 سەر ڕووتسەری زوڵفت كە شێواوە لە
 بەهێی زەردت لەسەر سینە وەك یاقووت

 پەرێشانی مەكە قوربان كە وایە
 ئەمن دەمرم كە وەرگێڕی لە من ڕووت

 
*  *  * 

 
 تاسە

 و لەند بۆ دیدارت ڕێگە دەبڕم گەرچی سەختە دۆڵ
 هەرچی دەریای بێ سنوور بێ نامترسێنێ گۆمی مەند

 ــــەتزۆر دەمێكە تامەزرۆمە بێمە كەونە لانە كـــــــــ
 كوڵم و ئاوی گەردن پێم دەبەخشێ تامی قەند ماچی

 
 
 
 
 



 

 
 
 
 

 رات كردووە جەرگم بەتیری چاوو موژگانت شەقا
 فیراقت سەختە و گرانە ئەمن شێتم لە سوێیانت

 كە تۆ هاتی مووچەش خۆی دێ بۆ گیرفانم
 ئەمان دەستم بەدامانت, كە تۆ زیز بی ئەویش زیزە
 

*  *  * 
 

 (دەڵێم ئەم شارە جێبێڵم سەفەركەم)
 و قوڕی دونیا وەخڕ كەم هەموو خۆڵ

 ئەوەی خوێڕی و دزو جەردەی وڵاتە
 بە قاپان و بە تەشتانی وەسەر كەم

 
 یەكەم هی شاعیری كورد دێڕی

 .یە( جەلالی مەلكشا)مامۆستا 
 
 
 



 

 
 

 
 

 قیبلەكەم گۆڕاوە بۆت، نوێژی عیشقت بۆ دەكەم
 و،  تەهلیلە بۆ تۆ دەكەمكۆڕی زیكرو فیكرم، ئەم شە

 ناز بمكوژە و بمرم بەجارێ با نەجاتم بێ لە 
 من دەبینی سازوبازم تۆش بەڕیتمێكی نەشاز

 
*  *  * 

 
 كە دەتزانی نەخۆشم و من لەسەر جێم

 نەهاتی هەر نەهاتی هەر وتت دێم
 كە من چووم و لە دووریت گۆڕ غەریب بووم

 بە من چی هەر دەڵێی دێم و بڵێی دێم
 
 
 
 
 
 



 

 
 
 
 

 لەداخی دەردی بێ تۆیی
 دەبێ هانا بۆ كێ بەرم
 سەری كاسم بنێمە سەر

 ڕان و سینەی نەرم شلكەی
 

*  *  * 
 

 شین
 و خەمینە دڵم هێندە خەفەتبار

 لە دووریتدا خەریكی گەرمەشینە
 كە دەتزانی دڵی تەنگم ئەوایە

 و جارێ پەرۆشی من ببینە وەرە
 
 
 
 
 



 

 
 

 
 

 كرد بەبێ نازیخەدەنگی چاوەكەی بازی منی شێت 
 منی ساوا لە عەیشقتدا، دەواز بێنە لە دەستبازی

 هەموو عومرم بە تۆ بەخشی، ئەتۆش لوتفت نەبوو جارێ
 لە من مەعلوم و ئاشكرا،  لەگەڵ منداڵ دەكەیت بازی

 
*  *  * 

 
 سڵاوت لێ عەزیزی دڵ، دەپرسی گەر لە ئەحواڵم

 نەخۆش و پیرو پەككەوتەم، لە كونجێكم لە ناو ماڵم
 سەردانت، بەپرسینت، بە كۆمێنتك بپرسە لێمبە

 بیناییم كزبووە ئێستا،  ئەوەندەی پێم بڵیی هەردێم
 
 
 
 
 
 



 

 
 
 

 خەم یەخەی گرتووم، بووە بەهاوڕێم
 بۆهەر كوێ بڕۆم ، دەڵێ منیش دێم
 دائیم شەڕمانە، یەخەم بەر نادات
 هاوار بە ماڵم، من دێوانەی كێم؟

 
*  *  * 

 
 ت ژەنگی لێداوەڕوحمێ نییە لە دڵتا ، دڵ

 لە جیات سۆز و ئەوینت، دڕك سەری هەڵداوە
 جاران مەیدانی دڵت، هەوارگەی باسەفا بوو

 (كاوە)ئێستا سێدارەی حوكمت داخستوە بۆ
 
 
 
 
 
 
 



 

 
 

 
 

 ڕێتە واوە بـێی چاوم لە
 دڵ نەخۆشی عیشقی تۆیە

 جا  دەبێ كەی بێتە سوێـــی؟
 

*  *  * 
 

 بەچی خۆشكەم دڵی تەنگم لەپاش توو
 و بەبێ تۆ زوو بەسەر چوو ن هاتتەمە

 هەموو ڕۆژێ لە عیشقت گوڵ چرۆی كرد
 نەهاتی هەر نەهاتی تا بە سەرچوو

 
 
 
 
 
 
 



 

 
 
 

 
 بەغەمزەی چاوەكەی مەستت، دڵت كردم بە نیشانە
 قەرارت دا بژی بۆ من، كە نەشكــــــێنی ئەو پەیمانە
 هەموو عومرم بە تۆ بەخشی، هەتا ببیە گوڵی باخم

 دەستت چوو دڵی پەنهانی شێتانە كەچی ئێستا، لە
 

*  *  * 
 

 ڕوخسارت، عەجەب خۆم سەرم مەستە لە
 شەتی ئەشكم بە خوڕدێ، هەروەكو چۆم
 خودا چیبكەم، سەرم سوڕما لە كارت

 غەریب خۆم, قەدی ئەلفم چەماوە بۆت
 
 
 
 
 
 



 

 
 

 
 

 لە بێدەنگی و لە بێڕەنگیت دەترسم
 لە بێ لوتفی و لە كەم مەیلیت دەترسم

 ێ وەلام نێیت و بڕۆی خۆتنەكا رۆژ
 لە ئەو دنیاش لە ئەحواڵت دەپرسم

 
*  *  * 

 
 دڵ لە داخت حەپسی تۆیە

 بۆیە لێم ناگرێ قەرار
 بێرە سەردانم ئەزیزم
 بە خەیاڵیش جارو بار

 
 
 
 
 
 



 

 
 
 

 
 

 وەرە ساقی بگە فریام كوانێ مەی؟
 بێنە تێكە، بۆمی پڕكە تاكو هەی

 هەر مەیە هاوڕازی دەردە، چاوەكەم
 ە تا دەتوانی تێكە جامی مەیبۆی

 
*  *  * 

 
 و چاو دەگێڕی بە شەرمەوە لێم دەڕوانی

 چاوی مەستت وەكو ساقی مەی دەگێڕی
 
 
 
 
 
 
 



 

 
 

 
 

 
 هەناسە بڕكـــێ, بە هەنگاوی شل

 بتگرمە باوەش، لە زاری دەركێ
 لەلا پەسیوو بن بەردی پاردە

 من دڵنیامە دەست نوێژم دەشكێ
 

*  *  * 
 

 بەخشەوەرە سۆزتم، پێ ب
 تۆی  هەتوانی زامەكانم

 سۆزی تۆ دەڕەونەوە خەمەكانم بە
 نیگاكانت زۆر شت دەڵێن
 دەبێ كەی بێتە میوانم؟

 
 
 
 



 

 
 

 
 

 كە دەتبینم لێو بەخەندە
 تاسەی دیدارم دەشكێنی
 هەرچی خەم و ئازار هەیە
 ل ەڕیشەوە دەریان دێنی

 
*  *  * 

 
 خۆزگەم بەو تیرەت لە جەرگم ڕاچێ

 لە دڵ دەرناچێچونكە عیشقی تۆم 
 سەرو ماڵیشم فیدای نازت بێ

 بە شەرتێ جارێ، ببەخشی ماچێ
 
 
 
 
 
 



 

 
 

 
 

 و غوربەت بم لاوێنە بەشانمەوەن خەم
 ئەوە هەرتۆی بیڕەوێنی لە دڵ حەسرەت

 و خەم و غوربەت چۆن دڵت دێ لە تەنیایی
 هەتیوم كەیت بەجێ بێڵی منی نەگبەت؟

 
*  *  * 

 
 مەیلی مەی دەكا بەبێ مەی دیارە چاوەكەت مەستە 

 بخۆوە قوربان بەبێ من دەردەكەت چارە دەكا
 و خەمە ڕاز و هاوەڵی هەر مەیە خەم لا دەبات

 وەرە بینۆشین هەتا هەین ئەو شەرابە كەم كەمە
 
 
 
 
 
 



 

 
 
 

 كۆستم كەوت بە كۆچی تۆ
 وەكۆ بوونە كەسەرو خەم
 ماڵئاوایت زوو بوو هاوڕێ
 لەسەرچاوم نیشتووە تەم

 بێ ماڵئاواچۆنت دڵت هات 
 جێمان بێڵی

 یاد ناچی هەتاكو هەم  لە
 

*  *  * 
 
 چارەیی دەردی منە, بەسیە فیراقی، ویساڵت

 جێم مە هێڵە، وا بەرەو كوێ تێك دەنێی بارگەوبنە
 بێ بەهانە وا لە پای چی دەمدەیە بەرنەشتەرت

 مەمكوژە، خۆ خۆت دەزانی جەرگی من وا كون كونە
 
 
 
 



 

 
 

 
 نوا م عیللەتی عیشقە كە

 ڕووتەڵەم بێ بەرگ و جێ
 م لە تاوی(سیامەند)وەك 

 (خەجێ) عیشقی بێهوودەی
 

*  *  * 
 

 وەرە حاڵم لە تەنیایی بپرسە
 و هەناسەی من بترسە لە ناڵین

 گەر ڕۆیشتم و چووم وا فەنابووم
   دەزانی چەند پەرێشانم مەپرسە

 
 
 
 
 
 
 



 

 
 
 
 

 بەسە چیتر پێم مەڕێژە ئەشكی سوورو ئاوی سوێر
 دەستم كوانێ خێر؟ تۆم موستەهەقم چاو لە حافیزی 

 لەو هەموو باخی سینەی تۆ كوا بەشی من دڵبەرم؟
 كوانێ سەرفترەو زەكاتت بۆمنی حـــــــافیز وكوێر؟

 
*  *  * 

 
 و بەقاكەت نەما شەرت, نەما عەهدو

 هەموو ڕۆیشت لەژێر چەتری عەباكەت
 منت سووتاند، وەكو شەمعی شەوی تار

 و جەفاكەت جەورتەمەن ڕۆیی، لەبەر 
 
 
 
 
 
 



 

 
 
 

 
 عیشقەكەی جاران بەیادی

 هەموو ڕۆژێ دێمە سەر ڕێت
 وەكو جاران بەشەرمەوە

 ڕێت پێدەگرم، هەر وە كو شێت
 

*  *  * 
 

 سەرم سەوداسەری عیشقێكی پاكە
 ڕێت دەمرم، ئەتۆ پێبزانی چاكە لە

 دە وازبێنە، مەكەو نابێ و حەیام چوو
 ێكی وەرە و دەردم دەواكە(ماچ) بە

 
 
 
 
 
 



 

 
 
 
 

 هەموو ڕۆژێ
 بۆ من هەڵەبجەو شەنگالە
 مەرگم لێ بۆتە مۆتەكەو
 چاوەڕێی فتوای ئەنفالە

 
*  *  * 

 
 چاوی شینی پر لە مەستیت، دۆزەخی بۆم نایەوە
 ناسكی وەك گوڵ لە بەر دڵ  دڵی پیر بووژایەوە
 تۆ نەبای ئەو دڵەی من زۆر دەمێك بوو مرد بوو

 ژیایەوەبوویتە خوناوی بەهارو باخی ژینم 
 
 
 
 
 
 



 

 
 
 

 
 

 پەیوەست مەبە بەعیشقی من
 زوخاو لە دڵـمەوە دەتكێ
 وەكو جامێ بە دەستەوەم

 لە ناو لەپت دڵم بشكێ, نەبا ڕۆژێ
 

*  *  * 
 

 بەدیار چاوەڕوانی تۆوە
 تەمەنیشم دەتوێتەوە

 ترسم هەیە، تا تۆ دەگەی
 ناوی خۆشم بیر چێتەوە

 
 
 
 
 



 

 
 

 
 
 

 وەرە تێكەڵ بكەین بسك و سمێڵم
 ەد ساڵییش لەگەڵ تۆدا جحێڵمبە س

 بە قوربانی دەكەم ڕۆژی هەزارجار
 و خێڵم هەزار خوێڕی لە قەوم وخزم

 
*  *  * 

 
 لە تاو عیشقت، دڵم پڕ پڕ لە زامە

 ت كرد، ئەمن دۆڕام لە دامە(ئاغا) تۆ
 مەیلت بێ و لە ئەحواڵم بپرسی كە 
 مە(گەدا) بە، منیش لای تۆ( شا) ئەتۆ

 
 
 
 
 



 

 
 
 
 
 

 بەجێت هێشتمڕوو زەردی  بە
 ناوە بارگەو بنەت لە كۆڵ

 زووخاوی زۆرت پێ چێشتم
 بەسەر شۆڕی هەنگاوی نا، نەگەڕاوە

 
*  *  * 

 
 ئەم شەو دڵم بێ تۆیی زۆر پێوە دیارە

 چۆن دڵت هات، كاولی كەی ئەم هەوارە
 و بگەڕێوە دڵم بەرگەی دووریت نا گرێ

 كە تۆنە بی دە با وێران بێ ئەم شارە
 
 
 
 
 



 

 
 
 
 

 گرینۆك بووم ماوەیەكە
 ترسم هەیە لە عاشق بوون

 و چیڕۆكێكە هەر فرمێسكە
 یاخی بوون ئەوانیشم لێ

 قوڵپی گریان وەك هەمیشە
 بەردەوامە لە هاتوو چوون

 پێم دەبەخشن سووكنایی دڵ
 .ڕوون خەم ڕەوێنن فرمێسكی

 
*  *  * 

 
 خاڵییە بـــادەم بە تاڵــــە تەركی عیشقت با نەكەم

 ڕا دەكەم ی كوا لەبەر تۆمن كە خۆم خستە مەترس
 ڕزاندن ئەو دڵە هەرچی دەرد و جەوری تۆ بوون دای

 بێنە پڕكە بادەكــــــەم, دەی وەرە تۆ چاكــــــــەیەك
 
 



 

 
 
 

 
 بێ تۆ تەسكینی دڵ نایە

 تەماشای قەلبی مەكسوورم
 دەبارێ ئەشكی خوێنینم
 مرنزیكیش بی هەر لێت دوو

 
*  *  * 

 
 لە شیعرێكی تەڕ دەگەڕێم

 ی تینووم ئاوداتەوەگیان
 بۆ تەمەنی چوو لە خۆڕا
 كەسێ ئاوڕم لێ داتەوە

 
 
 
 
 
 



 

 
 

 
 

 یار سەری هێناوەتە سوێ
 پێم دەڵێ سەد مەرحەبا

 دەتدەمێ ماچێ بە شەرتێ
 ئەگەر وەكوژێ كارەبا

 
*  *  * 

 
 كە چاوانی تۆم لێ دیارە

 گڕو تینم دێتە بەرێ
 هێندە شاگەشكەو خەنی مە

 وەختە دڵم بێتە دەرێ
 
 

 
 
 
 



 

 
 
 

 مەوێ دووربم لە باڵاتنا
 بێنن ئاورم بەر دەنێ

 مردنم خۆشترە هەزار جار
 نە وەك من بژیم بە تەنێ

 مەیلی تۆ ساردە بە جارێك
 بۆیە چوومە بەندەنێ

 
*  *  * 

 
 من به بێ مه ی مه ستی تۆمه

 توڕم دان باده  و شه راب
 بێنه  تێكه ڵ كه ین هه ناسه 
 به سیه تی تاكه ی عه زاب
 ماچی لێوت وه ك ده وایه 
 ماڵ وێران خانه  خه راب

 
 
 



 

 
 
 
 

 کاتی دڵتەنگیم،
 خەیاڵم دێتە لات
 چوون شەمی من

 خەم ڕەوێنە
 ماتەمی دڵ لادەبات

 
*** 

 
 كلی كلدان كه  ده خشێنی له  چاوت
 ده كێشن ئاخ هه زار عاشق له  تاوت

 كه  ده یژێنێ به په نجه ی ناسكی مه شكێ
 له  سوێیانی هه رچی ئازاره  ده شكێ

 
 
 
 
 



 

 
 
 
 

چێ تۆ ده گوڵم مانگیش له  
ون گەشاوە و جوان و بەرزەچ  

 هەر چەند جارێ دەر دەکەوی
 دڵم ئۆقرەی لێهەڵدەگرێ دێتە لەرزە

 
*** 

 
 کاتی دڵتەنگیم،
 خەیاڵم دێتە لات
 چوون شەمی من

 خەم ڕەوێنە
 ماتەمی دڵ لادەبات

 
 
 
 
 

https://www.facebook.com/photo.php?fbid=2600233036681606&set=a.569830813055182&type=3&theater&notif_t=feedback_reaction_generic&notif_id=1573843220059423
https://www.facebook.com/photo.php?fbid=2600233036681606&set=a.569830813055182&type=3&theater&notif_t=feedback_reaction_generic&notif_id=1573843220059423


 

 
 
 
 
 
 

م ر دوو دیده ڕێتم، هه م چاوه تا هه هه  
م تاكو بیده هه  روح زیاتر، نیمه  له  
هانێ  بیبه  ڵاته ویش بۆ تۆ، خه ئه  
 لا نێ ت وه كه قیه ر رێ، دڵڕه سه  ره وه

 
 
 
 
 
 
 
 



 

 



 

 


